
Dua remaja berusia

16 tahun kena .
dakwa membunuh

Tiada pengakuan
direkod daripada
tertuduh, kes

di bawah kuasa
Mahkamah Tinggi

Gleh Ahmad Hasbi
bhnews@bh.com.my

Kuala Pilah: Dua remaja lela-
ki berusia 16 tahun didakwa di
Mahkamah Majistret di sini se-
malam, atas pertuduhan mem-
bunuh pelajar Tingkatan Dua di
sini, hujung Lulan lalu.
Bagaimanapun, tiada pe-
ngakuan direkodkan daripa-
da kedua-dua tertuduh sele-
pas . pertuduhan dibacakan
di hadapan Hakim Roslinda
Razali memandangkan Kkes
bunuh di bawah bidang kuasa

Mahkamah Tinggi.

Mengikut pertuduhan, kedua-
dua tertuduh didakwa membu-
nuh Muhammad Idlan Fareeq
Shahril, 14, antara jam 7.30 ma-
lam hingga 8.50 malam di dalam
asrama sekolah di Kuala Pilah,
25 September lalu.

Tertuduh didakwa melaku-
kan kesalahan yang boleh dihu-
kum mengikut Seksyen 302 Ka-
nun Keseksaan dibaca bersama
Seksyen 34 Kanun Keseksaan.

Jika disabitkan, boleh dihu-
kum mati atau penjara maksi-
mum 40 tahun serta disebat mi-
nimum 12 kali.

Prosiding yang dikendalikan
Pengarah Pendakwaan Negeri
Sembilan, Engku Ahmad Rash-
di Engku Abdillah dijalankan
tanpa kehadiran orang awam di

dalam kamar memandangkan,

kedua-dua tertuduh ialah indivi-
du bawah umur.

Sementara itu, peguam Da-
tuk Hanif Hassan yang mewa-
kili kedua-dua tertuduh ketika

ditemui di luar kamar berkata,
mahkamah menetapkan tarikh
7 Disember bagi sebutan laporan
patologi, laporan kimia dan la-
poran forensik.

Hantar ke pusat koreksional

Katanya, pihak pembelaan me-
mohon kepada mahkamah un-
tuk satu arahan supaya kedua-
dua anak guamnya dihantar ke
pusat koreksional.

“Ia sementara menunggu ta-
rikh yang akan datang supaya
satu intervensi dalam aspek
kaunseling diberikan oleh Jaba-
tan Kebajikan Masyarakat.

“Ia juga bagi membantu ke-
dua-dua penama daripada segi
mental dan emosi sesuai dengan
peruntukan mengikut Akta Ka-
nak-Kanak (2001),” katanya.

Beliau Dberkata, pihaknya
akan memastikan kedua-dua
tertuduh mendapat pembelaan
yang sewajarnya mengikut Akta
Kanak-Kanak dan Kanun Prose-
dur Jenayah.



